ՏԵՂԵԿԱՆՔ
«Հայաստանի Հանրապետության Արարատի մարզի Տափերական  գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» Հայաստանի Հանրապետության կառավարության որոշման նախագծի ընդունման նպատակահարմարության վերաբերյալ  
	ՀՀ կառավարության  2003թվականի դեկտեմբերի 24-ի «ՀՀ Արարատի մարզի Տափերականի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1801-Ն որոշման մեջ կատարվող փոփոխություններով նախատեսվում է` պետական սեփականություն հանդիսացող բնակավայրերի հասարակական կառուցապատման 1.06034 հա հողամասն անհատույց սեփականության իրավունքով փոխանցելու համայնքին: 
	Քանի որ 1.06034 հա պետական սեփականություն հողամասի  0.9336 հա  համայնքային մարզադաշտ է, որը նշված որոշման հատակագծով համայնքային սեփականություն է և սխալմամբ հաշվառվել է պետական սեփականություն հանդիսացող հողերի սյունակում: Իսկ 0.12674 հա հողամասը նախկինում տրամադրված է եղել դպրոցին հարակից գյուղատնտեսական արտադրության նշանակության կառույցին, որը խորհրդային տարիների ժամանակ ծառայել է որպես պտուղ բանջարեղենի մթերման կայան:
	Ներկայումս համայնքը ցանկանում է նշված տարածքում ստեղծել  գյուղատնտեսական արտադրական ձեռնարկություն՝ արևային եղանակով չորացվող  չրերի արտադրություն կազմակերպելու համար:
Նախատեսվում է հիմնադրել 2 չորանոց ընդհանուր 400 քմ տարածքով, որը հնարավորություն կտա մթերելու համայնքում արտադրված 50 տ միրգը և կստեղծի 7 աշխատատեղ համայնքի բնակիչների համար:
	Ծրագրի արժեքն է 15 մլն ՀՀ դրամ, որի իրականացումը 100%-ով կֆինանսավորվի համայնքի կողմից:
	Հաշվի առնելով, որ նախատեսվող ծրագրի իրականացման արդյունքում համայնքում կստեղծվեն 6-7 աշխատեղեր,  կմթերվի համայնքում արտադրված 50տ միրգ, կբարելավվի համայնքի բնակչության սոցիալական տնտեսական վիճակը, «Հայաստանի Հանրապետության Արարատի մարզի Տափերական  գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» Հայաստանի Հանրապետության կառավարության որոշման նախագծի ընդունումը գտնում ենք  նպատակահարմար:

